
ЖОБА



ҚАЗАҚСТАН РЕСПУБЛИКАСЫНЫҢ ЗАҢЫ


Қазақстан Республикасының кейбір заңнамалық актілеріне энергия үнемдеу және энергия тиімділігін арттыру мәселелері бойынша өзгерістер мен толықтырулар енгізу туралы

1. Қазақстан Республикасының мына заңнамалық актілеріне өзгерістер мен толықтырулар енгізілсін:
1. 2015 жылғы 29 қазандағы Қазақстан Республикасының Кәсіпкерлік кодексіне:
1) 116-баптың 3-тармағы мынадай мазмұндағы 15) тармақшамен толықтырылсын: 
«15) энергия үнемдеу және энергия тиімділігін арттыру саласындағы жұмыстар мен көрсетілетін қызметтер.»;
2) 11-тарау мынадай мазмұндағы 124-5-баппен толықтырылсын: 
«124-5-бап. Энергия үнемдеу және энергия тиімділігін арттыру саласындағы баға белгілеу 
Мемлекет Қазақстан Республикасының энергия үнемдеу және энергия тиімділігін арттыру туралы заңнамасына сәйкес энергия үнемдеу және энергия тиімділігін арттыру саласындағы жұмыстар мен көрсетілетін қызметтерге баға белгілеуді реттейді.»;
3)124-8-баптың 8) тармақшасындағы «орналастыруға міндетті.» деген сөздер «орналастыруға;» деген сөзбен ауыстырылып, мынадай мазмұндағы 9) тармақшамен толықтырылсын:
«9) Қазақстан Республикасының энергия үнемдеу және энергия тиімділігін арттыру туралы заңнамасының талаптарын сақтауға міндетті.»;
4) 124-9-баптың 2-тармағының 2) тармақшасы мынадай редакцияда жазылсын:
«2) Қазақстан Республикасының заңнамасына сәйкес қоғамдық маңызы бар нарық субъектісі белгілейтін, оның ішінде Қазақстан Республикасының энергия үнемдеу және энергия тиімділігін арттыру туралы заңнамасына сәйкес деректерді қашықтан бере отырып есепке алу аспаптарын орнату бойынша техникалық талаптарды орындауға міндетті.».
2. 2017 жылғы 25 желтоқсандағы «Салық және бюджетке төленетін басқа да міндетті төлемдер туралы» Қазақстан Республикасының Кодексіне (Салық кодексі):
30-баптың 7-тармағы мынадай мазмұндағы 2-1) тармақшамен толықтырылсын: 
«2-1) Қазақстан Республикасының энергия үнемдеу және энергия тиімділігін арттыру туралы заңнамасы талаптарының сақталуын бақылауды жүзеге асыру үшін энергия үнемдеу және энергия тиімділігін арттыру саласындағы уәкілетті орган алған мәліметтерді беру;».
3. 2021 жылғы 2 қаңтардағы Қазақстан Республикасының Экология кодексіне:
1) 29-баптың 4-тармағы мынадай мазмұндағы 12) тармақшамен толықтырылсын: 
«12) энергия үнемдеуге және энергия тиімділігін арттыруға бағытталған іс-шаралар жатады.»;
2) 112-баптың 1-тармағының 2) тармақшасында:
екінші абзац мынадай редакцияда жазылсын:
«Қазақстан Республикасының энергия үнемдеу және энергия тиімділігін арттыру туралы заңнамасына сәйкес белгіленетін энергия тұтыну нормативтері мен энергия тиімділігі жөніндегі нысаналы индикаторларды қоса алғанда технологиялық нормативтер;»;
сегізінші абзац мынадай редакцияда жазылсын:
«Қазақстан Республикасының энергия үнемдеу және энергия тиімділігін арттыру туралы заңнамасына сәйкес энергия үнемдеу және энергия тиімділігін арттыру және энергия үнемдеу жөніндегі іс-шаралар жоспары шеңберінде энергия үнемдеу және энергия тиімділігін арттыру жөніндегі іс-шаралар;»;
3) 114-бапта:
1-тармақтың 10) тармақшасы мынадай мазмұндағы төртінші абзацпен толықтырылсын: 
«өткен кезеңдегі энергия үнемдеу және энергия тиімділігін арттыру жөніндегі іс-шаралар жоспарының іске асырулуы туралы ақпарат.»;
3-тармақ мынадай мазмұндағы 1-2) тармақшамен толықтырылсын: 
«1-2) Қазақстан Республикасының энергия үнемдеу және энергия тиімділігін арттыру туралы заңнамасына сәйкес энергия үнемдеу және энергия тиімділігін арттыру жөніндегі қорытындының және энергия үнемдеу және энергия тиімділігін арттыру жөніндегі іс-шаралар жоспарының көшірмелері;»;
4) 115-баптың 2-тармағының 5) тармақшасындағы «мемлекетке жібереді.» деген сөздер «мемлекетке;» деген сөзбен ауыстырылып, мынадай мазмұндағы 6) тармақшамен толықтырылсын: 
«6) энергия үнемдеу және энергия тиімділігін арттыру саласындағы уәкілетті органға жібереді.»;
5) 4-қосымша мынадай мазмұндағы 11-тармақпен толықтырылсын:
«11. Мына бағыттар бойынша энергия үнемдеу және энергия тиімділігін арттыру:
1) Электрмен жабдықтау және жарықтандыру: 
бюджеттік сектордағы жарықтандыруды жаңғырту (ғимараттарды жарықтандыруды автоматтандыру және шамдарды энергия тиімді жарық көздеріне ауыстыру);
көше жарығын жаңғырту (көше жарығын автоматтандыру және шамдарды энергия тиімді жарық көздеріне ауыстыру);
бюджеттік сектор үшін энергия тиімді ұйымдастыру техникасы мен жабдықтарын сатып алу.
2) Жылумен жабдықтау және жылыту: 
бюджеттік сектордағы ғимараттарды, құрылыстар мен құрылысжайларды терможаңғырту;
бюджеттік секторда автоматтандырылған жылу пункттерін орнату;
бюджеттік секторда энергия тиімді терезе блоктарын орнату.
3) Аспаптау: 
бюджеттік секторда салқын және ыстық су, газ, жылу және электр энергиясы бойынша деректерді қашықтан бере отырып есепке алу аспаптарын орнату.
4) Көлік: 
қоғамдық көліктегі терезелерге төмен эмиссиялық пленкаларды орнату;
қоғамдық көлікті экологиялық таза отынға ауыстыру.».
«15-1) энергетикалық және су ресурстарын тұтынуды есепке алудың автоматтандырылған жүйелерін енгізу;
4. «Тұрғын үй қатынастары туралы» 1997 жылғы 16 сәуірдегі Қазақстан Республикасының Заңына:
1) 2-баптың 49-тармақшасы мынадай редакцияда жазылсын: 
«49) энергия тиімді көппәтерлі тұрғын үй – Қазақстан Республикасының энергия үнемдеу және энергия тиімділігін арттыру туралы заңнамасына сәйкес белгіленетін ғимараттардың, құрылыстардың, құрылысжайлардың энергия тиімділігі жөніндегі талаптарға сәйкес келетін көппәтерлі тұрғын үй;»;
2) 40-баптың 4-тармағы мынадай мазмұндағы екінші бөлікпен толықтырылсын:
«Осы тармақта көзделген энергетикалық және су ресурстарын есепке алу аспаптарын орнату Қазақстан Республикасының энергия үнемдеу және энергия тиімділігін арттыру туралы заңнамасының талаптары ескеріле отырып жүзеге асырылады.».
5. 2012 жылғы 13 қаңтардағы «Энергия үнемдеу және энергия тиімділігін арттыру туралы» Қазақстан Республикасының Заңына:
1) 1-бапта :
5-3) тармақша мынадай редакцияда жазылсын: 
«5-3) бюджеттік ұйымдар – дауыс беретін акцияларының (жарғылық 
капиталға қатысу үлестерінің) елу және одан да көп пайызы мемлекетке тиесілі мемлекеттік мекемелер, сондай-ақ мемлекеттік кәсіпорындар, заңды тұлғалар;»;
12-3) тармақша «заңды тұлға» деген сөздерден кейін «және (немесе) дара кәсіпкер» деген сөздермен толықтырылсын;
мынадай мазмұндағы 21), 22), 23) және 24) тармақшалармен толықтырылсын:
«21) деректерді қашықтан бере отырып есепке алу аспаптары –деректерді автоматты режимде беретін, энергетикалық және су ресурстарын тұтынуды есепке алуға арналған техникалық құрылғылар;
22) Қазақстан Республикасының энергия үнемдеудің және энергия тиімділігін арттырудың бірыңғай ақпараттық жүйесі (бұдан әрі - бірыңғай ақпараттық жүйе) – Қазақстан Республикасында энергия үнемдеу және энергия тиімділігін арттыру мәселелері жөніндегі ақпаратты қамтитын ақпараттық жүйе;
23) энергетикалық және су ресурстарын тұтынуды есепке алудың автоматтандырылған жүйесі–энергетикалық және су ресурстарын тұтынуды есепке алуды автоматтандыруға арналған өлшеу құралдарының және ақпараттық-коммуникациялық инфрақұрылымның жиынтығы;
24) энергияны сақтау жүйесі – электр энергиясын жинақтауға сақтауға және беруге арналған автоматтандырылған басқару жүйесі бар техникалық құрылғы және олармен өзара байланысты құрылыстар және оларды пайдалану үшін технологиялық қажетті инфрақұрылым;»;  
2) 5-бапта:
          6) тармақша «актілерді» деген сөзден кейін «, нормативтік әдіснамалық құжаттарды» деген сөздермен толықтырылсын;
6-16) тармақшадағы «Мемлекеттік мекемелердің» деген сөздер «Бюджеттік ұйымдардың» деген сөздермен ауыстырылсын;
9) тармақшада:
«ресурстарды, суды» деген сөздер «және су ресурстарын» деген сөздермен ауыстырылсын;
«мемлекеттік мекемелерді» деген сөздер «бюджеттік ұйымдарды» деген сөздермен ауыстырылсын;
13-7) тармақша алып тасталсын;
мынадай мазмұндағы 13-8), 17-5) және 17-6) тармақшалармен толықтырылсын: 
«13-8) энергия үнемдеу және энергия тиімділігін арттыру саласындағы жұмыстар мен көрсетілетін қызметтерге баға белгілеу қағидаларын әзірлейді және бекітеді;»;
«17-5) энергия-сервистік шарттарды жоспарлау және іске асыру қағидаларын бекітеді;
17-6) техникалық реттеу саласындағы уәкілетті органмен келісу бойынша деректерді қашықтан бере отырып, есепке алу аспаптарына бірыңғай техникалық талаптарды белгілейді;»;
3) 6 - бапта:
тақырып мынадай редакцияда жазылсын: 
«6-бап. Өзге де мемлекеттік органдардың, оның ішінде аудандық маңызы бар қала, ауыл, кент, ауылдық округ әкімдерінің энергия үнемдеу және энергия тиімділігін арттыру саласындағы құзыреті»;
4-тармақтың 3) тармақшасы мынадай редакцияда жазылсын:
«3) өз құзыреті шегінде мемлекеттік мекемелердің энергия тұтыну 
нормативтерінің сақтауына мониторингті жүзеге асырады, мемлекеттік мекемелердің энергия аудитін жүргізуді, терможаңғыртуды, мемлекеттік мекемелер үшін энергетикалық және су ресурстарын есепке алу аспаптарын және жылу тұтынуды реттеудің автоматты жүйелерін сатып алуды және орнатуды ұйымдастырады, сондай-ақ энергия үнемдейтін шамдарды пайдалануды ескере отырып, саябақ пен көше жарығын жаңғыртуды қамтамасыз етеді;»;
мынадай мазмұндағы 7 тармақпен толықтырылсын: 
«7. Аудандық маңызы бар қаланың, ауылдың, кенттің, ауылдық округтің әкімі:
1) өз құзыреті шегінде энергия үнемдеу және энергия тиімділігін арттыру саласындағы мемлекеттік саясатты іске асырады;
2) өз құзыреті шегінде мемлекеттік мекемелердің энергия тұтыну нормативтерін сақтауына мониторингті жүзеге асырады;
3) Қазақстан Республикасының заңнамасына сәйкес өзге де функцияларды жүзеге асырады.»;
4) 7-баптың 1-тармағының 1) және 3) тармақшалары мынадай редакцияда жазылсын:
«1) Мемлекеттік энергетикалық тізілімге ақпарат берудің дұрыстығына, толықтығына және уақтылығына;»;
«3) Мемлекеттік энергетикалық тізілім субъектілерінің энергия тұтыну нормативтерін және электр желілеріндегі қуат коэффициентінің нормативтік мәндерін сақтауына, оның ішінде осы баптың 7-1-бабына сәйкес жүзеге асырылатын бақылау субъектісіне (объектісіне) бармай профилактикалық бақылау арқылы;»;
5) 7-1-баптың 2-тармақшасында:
3) тармақшадағы «мәліметтер негізінде зерделеу, талдау, салыстыру арқылы жүзеге асырылады.» деген сөздер «мәліметтер;» деген сөзбен ауыстырылып, мынадай мазмұндағы 4) тармақшамен толықтырылсын:
«4) деректерді қашықтан беру аспаптарын және энергетикалық және су ресурстарын тұтынуды есепке алудың автоматтандырылған жүйелерін пайдалана отырып алынған мәліметтер негізінде зерделеу, талдау, салыстыру арқылы жүзеге асырылады.»;
мынадай мазмұндағы екінші бөлікпен толықтырылсын:
«Энергия үнемдеу және энергия тиімділігін арттыру саласындағы мониторинг шеңберінде бақылау субъектісіне (объектісіне) бармай профилактикалық бақылау энергия тұтыну нормативтерін сақтауға қатысты да жүзеге асырылады.»;
6) 8-бап мынадай редакцияда жазылсын: 
«8-бап. Энергетикалық және су ресурстарын тұтынуды есепке алу, энергия үнемдейтін және энергия тиімді жабдықтар мен материалдарды пайдалану, жаңа объектілерді қабылдау бойынша шектеулер және тұтынылған жылу энергиясы үшін ақы төлеу
1. Заңнамаға сәйкес энергетикалық және су ресурстарын тұтынуды есепке алу аспаптарын орнату міндеті жүктелген субъектілер деректерді қашықтан беретін есепке алу аспаптарын ғана пайдалануға тиіс.  
«Табиғи монополиялар туралы» Қазақстан Республикасының заңнамасына сәйкес деректерді қашықтан бере отырып есепке алу аспаптарынан деректерді алу жөніндегі міндет жүктелген субъектілер мұндай деректерді энергетикалық және су ресурстарын тұтынуды есепке алудың автоматтандырылған жүйелері арқылы «электрондық үкіметтің» ақпараттандыру объектілеріне уәкілетті орган бекітетін деректерді қашықтан бере отырып есепке алу аспаптарына қойылатын бірыңғай техникалық талаптарға сәйкес беруді қамтамасыз етуге міндетті. 
Энергетикалық және су ресурстарын есепке алу аспаптарын ауыстыру тек деректерді қашықтан бере отырып, есепке алу аспаптарына жүзеге асырылуға тиіс. 
1-1. Энергетикалық және су ресурстарын тұтынатын объектілерді, оның ішінде көппәтерлі тұрғын үйлерді салу жобаларында энергия үнемдейтін және энергия тиімді материалдарды, жабдықтарды міндетті пайдалану, оның ішінде жылу тұтынуды реттеудің автоматтандырылған жүйелерін, энергия және су ресурстарын тұтынуды есепке алудың автоматтандырылған жүйелеріне қосыла отырып, деректерді қашықтан бере отырып есепке алу аспаптарын орнату көзделеді.
2. Жылу тұтынуды реттеудің автоматтандырылған жүйелерімен, деректерді қашықтан беруді есепке алу аспаптарымен жарақтандырылмаған энергетикалық және су ресурстарын тұтынатын жаңа объектілерді энергетикалық және су ресурстарын тұтынуды есепке алудың автоматтандырылған жүйелеріне пайдалануға қабылдауға жол берілмейді.
Бұл ретте энергетикалық және су ресурстарын тұтынуды есепке алудың автоматтандырылған жүйелері уәкілетті орган бекітетін деректерді қашықтан бере отырып есепке алу аспаптарына қойылатын бірыңғай техникалық талаптарға сәйкес «электрондық үкіметтің» ақпараттандыру объектілерімен интеграциялануға тиіс.
Объектілер құрылысы жобаларында энергия үнемдеуді қамтамасыз ету мақсатында сәулет, қала құрылысы және құрылыс саласындағы мемлекеттік нормативтердің талаптарын сақтай отырып, энергия сақтау жүйелерін орнатуға жол беріледі.
3. Осы баптың 1-1 және 2-тармақтарының жылу тұтынуды реттеудің автоматтандырылған жүйелері бөлігіндегі талаптары жылу энергиясын сағат бойынша орташа 50 кВт-дан аз тұтынатын (жылу энергиясы, жылыту, желдету, кондиционерлеу және ыстық сумен жабдықтау шығыстарын қоса алғанда) объектілерге қолданылмайды.».
7) мынадай мазмұндағы 8-2-баппен толықтырылсын: 
«8-2-бап. Қазақстан Республикасының энергия үнемдеу және энергия тиімділігін арттырудың бірыңғай ақпараттық жүйесі
1. Энергия үнемдеу және энергия тиімділігін арттыру мәселелері 
бойынша ақпаратты қалыптастыру және онымен алмасу, энергия үнемдеу және энергия тиімділігін арттыру саласындағы жеке және заңды тұлғаларға статистикалық ақпарат беру, сондай-ақ энергия үнемдеу және энергия тиімділігін арттыру саласындағы шешімдерді болжау және қабылдау үшін мемлекеттік органдар мен ұйымдарды толық және дұрыс ақпаратпен қамтамасыз ету Бірыңғай ақпараттық жүйені жүргізудің мақсаттары болып табылады.
2. Жүйеде мынадай ақпарат қамтылады:
1) энергия үнемдеу және энергия тиімділігін арттыру саласындағы саясатты іске асыру туралы;
2) энергия үнемдеу және энергия тиімділігін арттыру саласындағы статистикалық деректер;
3) Мемлекеттік энергетикалық тізілімнің;
4) энергия үнемдеу және энергия тиімділігін арттыру саласында іске асырылатын мемлекеттік қолдау шаралары туралы;
5) энергия үнемдеу және энергия тиімділігін арттыру саласындағы жобаларды іске асыру туралы;
6) энергия тиімділігі картасының жобалары туралы;
7) энергия аудиті бойынша жүргізілетін жұмыс туралы, оның ішінде 
іс-шаралар жоспарлары және оларды іске асыру мониторингінің нәтижелері туралы; 
8) энергия-сервистік шарттардың іске асырылатын жобалары туралы;
9) «электрондық үкіметтің» ақпараттандыру объектілеріндегі энергетикалық және су ресурстарын тұтыну көлемі туралы;
10) Қазақстан Республикасының энергия үнемдеудің және энергия тиімділігін арттырудың бірыңғай ақпараттық жүйесіне кіретін функционалдық және ақпараттық сервистердің тізбесіне сәйкес өзге де ақпарат.
3. Бірыңғай ақпараттық жүйені құру, сүйемелдеу және оның жұмыс істеуі Қазақстан Республикасының энергия үнемдеудің және энергия тиімділігін арттырудың бірыңғай ақпараттық жүйесін жүргізу және пайдалану қағидаларына сәйкес жүзеге асырылады.»;
8) 9-бап мынадай редакцияда жазылсын:
1-тармақта:
бірінші абзацтағы «Мемлекеттік мекемелерді қоспағанда,» деген сөздер алынып тасталсын;
2) тармақшадағы «ресурстарды және суды» деген сөздер «және су ресурстарын» деген сөздермен ауыстырылсын;
3) тармақшадағы «жоспарының көшірмесін» деген сөздер «жоспарын» деген сөзбен ауыстырылсын;
6) тармақша мынадай редакцияда жазылсын:
«6) энергия аудитін жүргізу қағидаларына сәйкес бюджеттік ұйым бекіткен бекітумен энергия үнемдеу және энергия тиімділігін арттыру жөніндегі қорытындыдан алынған деректерді қамтиды.»;

мынадай мазмұндағы екінші бөлікпен толықтырылсын:
«Бюджеттік ұйымдар Мемлекеттік энергетикалық тізілімге қосымша мынадай ақпаратты:
1) есепті кезеңдегі энергия үнемдеу және энергия тиімділігін арттыру жөніндегі іс-шаралар туралы және энергия үнемдеу және энергия тиімділігін арттыру жөніндегі қорытындыдан немесе энергия аудитін жүргізу қағидаларына сәйкес техникалық есептен (бар болса) алынған ақпаратты;
2) есепті кезеңдегі ғимараттар, құрылыстар, құрылысжайлар, жылыту көздері және ғимараттар, құрылыстар, құрылысжайлар алаңының бірлігіне шаққанда жылытуға арналған энергетикалық ресурстардың шығыстары туралы деректерді;
3) энергия тұтынатын жабдықтардың тізбесін ұсынады.
Бұл ретте жылына бір мың бес жүз тоннадан аз шартты отынға барабар көлемде энергетикалық ресурстарды тұтынатын Мемлекеттік энергетикалық тізілім субъектілері осы баптың 1-тармағының 3), 4) және 
6) тармақшаларында көрсетілген ақпаратты энергия аудиті немесе 
экспресс-энергия аудиті жүргізілген жағдайда ұсынады.
Бұл ретте осы баптың бірінші бөлігінің 1) тармақшасын қоспағанда, осы тармақта көрсетілген ақпарат мүліктік жалдау (жалға алу) объектісі (объектілері) болған жағдайда берілмейді.»;
1-1- тармақ алынып тасталсын;
2 тармақ мынадай редакцияда жазылсын:
«2. Осы баптың 1-тармағында көрсетілген ақпарат мемлекеттік энергетикалық тізілімге Мемлекеттік энергетикалық тізілімді қалыптастыру және жүргізу қағидаларына сәйкес мерзімдерде, тәртіппен және нысан бойынша енгізіледі.»;
мынадай мазмұндағы 2-1-тармақпен толықтырылсын:
«2-1. Мемлекеттік энергетикалық тізілімді қалыптастыру, сондай-ақ экономика салаларының энергия сыйымдылығын, жалпы өңірлік өнімді, ішкі жалпы өнімді талдау және болжау және Қазақстан Республикасында энергетикалық және су ресурстарын пайдалану тиімділігі үшін ақпарат көздері:
1) энергия тұтыну мониторингін жүргізу үшін − Қазақстан Республикасы экономикасы салаларының ақпараттық цифрлық платформалары, электрондық шот-фактуралардың ақпараттық жүйелері, кәсіпорын ресурстарын жоспарлау жүйелері, кәсіпорындардың энергетикалық және су ресурстарын тұтынуды есепке алудың автоматтандырылған жүйелері;
2) тұтынушылар мен түпкі тұтынушылардың энергетикалық және су ресурстарын тұтынуы бойынша бөле отырып, өндіру, тасымалдау, өткізу (жабдықтау) жөніндегі процесті қадағалау, оның ішінде процестің барлық сатыларында энергетикалық және су шығындарын анықтау үшін − энергия өндіруші, энергия беруші, энергиямен-сумен жабдықтаушы ұйымдардың, 
байланыс операторларының иелерінің (телекоммуникация желілері иелерінің) энергетикалық және су ресурстарын есепке алудың автоматтандырылған жүйелері;
3) мемлекеттік энергетикалық тізілім субъектілері туралы ақпаратты анықтау, экономика салаларының, жалпы өңірлік өнімнің, ішкі жалпы өнімнің энергия сыйымдылығына талдау жүргізу және болжау және Қазақстан Республикасында энергетикалық ресурстарды пайдалану тиімділігі үшін − Мемлекеттік энергетикалық тізілім субъектілері болып табылатын ұйымдар туралы ақпараттандыру және (немесе) мәліметтердің жүйеленген жиынтығының басқа да объектілері;
4) ақпараттың өзге де көздері Мемлекеттік энергетикалық тізілімді қалыптастыру және жүргізу қағидаларында айқындалады.»;
3-тармақ «уәкілетті орган» деген сөздерден кейін «экономика салаларының, жалпы өңірлік өнімнің,» деген сөздермен толықтырылсын;
9) 11-бапта:
2-тармақтың 3) тармақшасындағы «үйлерде» деген сөз «энергияны сақтау жүйелерін қоса алғанда, үйлерде» деген сөздермен ауыстырылсын;
5-тармақ мынадай редакцияда жазылсын: 
«5. Қазіргі бар ғимараттардың, құрылыстардың, құрылысжайлардың энергия тиімділігі сыныбы және оны қайта қарау уәкілетті орган бекітетін Ғимараттардың, құрылыстардың, құрылысжайлардың энергия тиімділігі сыныптарын айқындау және қайта қарау және оларды таңбалау қағидаларында, оның ішінде энергия аудитін жүргізу қорытындылары бойынша белгіленеді және жылжымайтын мүлік объектісінің кадастрлық паспортында көрсетіледі.»;
мынадай мазмұндағы 5-1-тармақпен толықтырылсын: 
«5-1. Ғимараттардың, құрылыстардың, құрылысжайлардың энергия тиімділігі сыныптарын айқындау және қайта қарау жобадан кейінгі талдау, энергия аудиті және қолданыстағы ғимараттарды, құрылыстарды, құрылыстарды талдау нәтижелері негізінде уәкілетті орган бекітетін қағидаларға сәйкес жүзеге асырылады.»;
6-тармақ мынадай редакцияда жазылсын: 
«6. Қазіргі бар ғимараттарды, құрылыстарды, құрылысжайларды энергия тиімділігі бойынша таңбалау ғимараттарды, құрылыстарды, құрылысжайларды энергия тиімділігі бойынша таңбалау қағидаларына сәйкес белгіленеді.»;
10) 12-бап мынадай мазмұндағы 3-1-тармақпен толықтырылсын: 
«3-1. Еуразиялық экономикалық одақ аумағында айналымға шығарар алдында электр энергия тұтыну құрылғысының сәйкестігі Еуразиялық экономикалық одақтың техникалық регламентінің талаптарына сәйкес бағалануға тиіс.
Бұл ретте электр энергия тұтыну құрылғысын зерттеу (сынау) және өлшеу әдістері мемлекетаралық стандарттар тізбесіне енгізілген стандарттарда, ал олар болмаған жағдайда – ұлттық стандарттарда белгіленеді.»;
11) 13-баптың 1-тармағының 2) тармақшасындағы «мемлекеттік мекемелер мен квазимемлекеттік сектор субъектілері» деген сөздер «бюджеттік ұйымдар» деген сөздермен ауыстырылсын;
12) 14-баптың 3-тармағының орыс тіліндегі мәтініне өзгеріс енгізілді, қазақ тіліндегі мәтіні өзгермейді.
2) тармақшадағы «немесе өзге де заңды негізде» деген сөздер алынып тасталсын;
13) 15-бап мынадай редакцияда жазылсын: 
«15-бап. Энергия үнемдеу және энергия тиімділігін арттыру саласындағы салалық сараптама 
1.	Энергия үнемдеу және энергия тиімділігін арттыру саласындағы сараптама:
сәулет, қала құрылысы және құрылыс қызметі туралы заңнамаға сәйкес Жаңа объектілерді салуға немесе қазіргі бар объектілерді (ғимараттарды, құрылыстарды және олардың кешендерін, коммуникацияларды) өзгертуге (кеңейтуге, жаңғыртуға, техникалық қайта жарақтандыруға, реконструкциялауға, күрделі жөндеуге) арналған жобаларға 
(техникалық-экономикалық негіздемелер мен жобалау-сметалық құжаттамаға) ведомстводан тыс кешенді сараптама құрамында;
энергия үнемдеу және энергия тиімділігін арттыру саласында салалық сараптама жүргізу қағидаларына сәйкес энергия үнемдеу және энергия тиімділігін арттыру жөніндегі қорытындыларға қатысты жүргізіледі.
2. Жаңа объектілерді салуға немесе қазіргі бар объектілерді (ғимараттарды, құрылыстарды және олардың кешендерін, коммуникацияларды) өзгертуге (кеңейтуге, жаңғыртуға, техникалық тұрғыдан қайта жарақтандыруға, реконструкциялауға, күрделі жөндеуге) арналған жобаларға (техникалық-экономикалық негіздемелер мен жобалау-сметалық құжаттамаға) кешенді ведомстводан тыс сараптама сәулет, қала құрылысы және құрылыс қызметі туралы заңнамаға сәйкес жүргізіледі.
3. Энергия үнемдеу және энергия тиімділігін арттыру бөлігінде жобаларға кешенді ведомстводан тыс сараптама жүргізу:
1) энергетикалық ресурстарды жобалық тұтынуы жылына бес жүз тонна шартты отынға барабар көрсеткіштен асатын объектілер үшін;
2) қолданыстағы мемлекеттік немесе мемлекетаралық нормативтердің болуымен қамтамасыз етілмеген және оларды алмастыратын арнайы техникалық шарттар (ерекше нормалар) бойынша әзірленген бірегей объектілерді салу жобалары бойынша міндетті болып табылады.
4. Егер осы баптың 1 және 2-тармақтарында көрсетілген жобалар бойынша кешенді ведомстводан тыс сараптама жүргізілгеннен және олар бекітілгеннен кейін үш жыл ішінде объектілерді (ғимараттарды, құрылыстарды және олардың кешендерін, коммуникацияларды) салу (кеңейту, жаңғырту, техникалық тұрғыдан қайта жарақтандыру, реконструкциялау, күрделі жөндеу) басталмаса, онда бұл жобалар іске асырылғанға дейін осы кезде қолданыста болатын мемлекеттік 
(мемлекетаралық) нормативтерге сәйкес келтірілуге тиіс және жаңа кешенді ведомстводан тыс сараптама өткізілгеннен кейін ғана іске асырылу үшін пайдаланылады.»;
14) 16-бапта:
2 тармақ мынадай редакцияда жазылсын:
 «2. Энергия аудиті Қазақстан Республикасының заңнамасына сәйкес жасалған шарт негізінде энергия аудиті бюджеттік ұйымының қаражаты есебінен энергия аудитін жүргізу тәртібіне сәйкес жүзеге асырылады.
Энергия аудитінің құны энергия үнемдеу және энергия тиімділігін арттыру саласындағы жұмыстар мен көрсетілетін қызметтерге баға белгілеу қағидаларына сәйкес айқындалады.»;
3-тармақта:
бірінші бөлік мынадай редакцияда жазылсын:
«3. Энергия аудитінің немесе экспресс-энергия аудитінің нәтижелері бойынша энергия үнемдеу және энергия тиімділігін арттыру жөніндегі қорытынды жасалады, ол энергия үнемдеу және энергия тиімділігін арттыру саласында салалық сараптама жүргізу қағидаларына сәйкес салалық сараптамаға жатады.
мынадай мазмұндағы үшінші бөлікпен толықтырылсын: 
«Бюджеттік ұйым энергия аудиті ұйымының жұмысын энергия үнемдеу және энергия тиімділігін арттыру саласындағы салалық сараптаманың оң қорытындысы болған жағдайда ғана қабылдайды.»;
6-тармақтың екінші абзацындағы «өтініш білдірген» деген сөздер «энергия аудитінің бюджеттік ұйымы» деген сөздермен ауыстырылсын»;
15) 18-бапта:
1-тармақтағы «жүз» деген сөз «елу» деген сөзбен ауыстырылсын;
2 - тармақта:
«жүз» деген сөз «елу» деген сөзбен ауыстырылсын;
«он бес» деген сөз «он» деген сөзбен ауыстырылсын;
16) 18-1-бап мынадай редакцияда жазылсын:
18-1- бап. Энергия-сервистік шарт
1.	Энергия үнемдеу және пайдаланылатын энергетикалық ресурстардың энергия тиімділігін арттыру мақсатында жеке және заңды тұлғалар, оның ішінде бюджеттік ұйымдар мынадай талаптарға сәйкес келетін энергия-сервистік компаниялармен энергия-сервистік шарттар жасасуы мүмкін:
1) құқық қабілеттілігіне ие болу;
2) республикалық бюджет туралы заңда тиісті қаржы жылына белгіленген айлық есептік көрсеткіштің алты еселенген мөлшерінен асатын салық берешегінің болмауы;
3) банкроттық не тарату рәсіміне жатпау;
4) энергия-сервистік шарт бойынша міндеттемелерді орындау үшін жеткілікті материалдық, еңбек және қаржы ресурстарына ие болу.
Бюджеттік ұйымдар мен облыстардың, республикалық маңызы бар 
қалалардың, астананың, аудандардың (облыстық маңызы бар қалалардың) жергілікті атқарушы органдары республикалық бюджет туралы заңның (жергілікті бюджет бойынша мәслихат шешімдерінің) қолданылу мерзімінен асатын мерзімге энергия-сервистік шарттар жасасуға құқылы.
1-1.	Энергия-сервистік жұмыстар (көрсетілетін қызметтер) 
энергия-сервистік жұмыстарға (көрсетілетін қызметтерге) бюджеттік ұйымның не энергия-сервистік компанияның бастамасы бойынша іске асырылуы мүмкін.
Мемлекеттік мекемелер мен квазимемлекеттік сектор субъектілері энергия-сервистік компанияны конкурстық негізде айқындайды.
1-2.	Энергия-сервистік жұмыстарды (көрсетілетін қызметтерді) жоспарлау, энергия-сервистік компанияны айқындау, энергия-сервистік шарт жасасу және бұзу тәртібі уәкілетті орган бекітетін энергия-сервистік шарттарды жоспарлау және іске асыру қағидаларында айқындалады.
1-3. Энергия-сервистік компанияны айқындау және энергия-сервистік шарт жасасу бөлігінде осы Заңмен реттелген құқықтық қатынастарға мемлекеттік сатып алуды және квазимемлекеттік сектордың жекелеген субъектілерінің сатып алуын жүзеге асыру тәртібіне қойылатын талаптарды белгілейтін Қазақстан Республикасы заңнамасының күші қолданылмайды.
2. Энергия-сервистік шарттың нысаны және оның міндетті талаптары энергия-сервистік шарттарды жоспарлау, жасасу, іске асыру және мониторингілеу қағидаларында айқындалады.
Энергия-сервистік шарт бойынша баға энергия-сервистік шартты іске асыру нәтижесінде қол жеткізілген не қол жеткізуге жоспарланған көрсеткіштер негізге алына отырып, оның ішінде үнемделген энергетикалық ресурстар құны немесе өнім бірлігіне шаққандағы энергия тұтыну үлесін төмендету есебінен пайда болатын энергетикалық ресурстарды үнемдеу негізге алына отырып, энергия үнемдеу және энергия тиімділігін арттыру саласындағы жұмыстар мен көрсетілетін қызметтерге баға белгілеу қағидаларына сәйкес айқындалуға тиіс.
4. Егер Қазақстан Республикасының заңдарында өзгеше белгіленбесе, энергия-сервистік компанияның энергия-сервистік шарт бойынша талаптарын басқаға беруге және борышын аударуға бюджеттік ұйымның жазбаша келісімі және жеке әріптестің құқықтары мен міндеттері ауысатын адамның жалпы және қосымша (арнайы) біліктілік талаптарына сәйкестігі жағдайында ғана жол беріледі.;
	5. Энергия-сервистік шарттар бойынша шығыстар бюджет шығыстарының экономикалық сыныптамасына сәйкес бюджет жобасында басқа көрсетілетін қызметтер мен жұмыстарға ақы төлеуге арналған шығыстар құрамында жоспарланады және көзделеді.»;
17) мынадай мазмұндағы 18-2-баппен толықтырылсын: 
«18-2-бап.	Энергия үнемдеу және энергия тиімділігін арттыру саласындағы әлеуметтік жауапкершілік
1. Энергия үнемдеу және энергия тиімділігін арттыру саласындағы субъектілер энергетикалық және су ресурстарына ұқыпты және ұтымды қарауды қамтамасыз етуге тиіс.
2. Энергия үнемдеу және энергия тиімділігін арттыру саласындағы әлеуметтік жауапкершілік мынадай міндеттерді ерікті түрде орындау арқылы іске асырылады:
1) энергия үнемдеу және энергия тиімділігін арттыру, оның ішінде саябақты және көшені жарықтандыруды жаңғырту, энергия тиімді жабдықты пайдалануды ескере отырып, басқа да қоғамдық орындарды жарықтандыру саласындағы бағдарламалар мен іс-шараларды қаржыландыру;
2) энергия үнемдеу және энергия тиімділігін арттыру саласындағы ішкі саясатты бекіту;
3) энергетикалық және су ресурстарын ұтымды пайдалануға бағытталған өзге де мәселелерді шешу.»;
18) 20-бапта:
6) тармақшадағы «, Қазақстан Республикасында жалпы ішкі өнімнің энергия сыйымдылығы және» деген сөздер «және экономика салаларының, жалпы өңірлік өнімнің, жалпы ішкі өнімнің энергия сыйымдылығын болжау,» деген сөздермен ауыстырылсын,»;
6-1) тармақшасында:
«мемлекеттік мекемелердің» деген сөздер «бюджеттік ұйымдардың» деген сөздермен ауыстырылсын;
«мемлекеттік мекемелердің энергия тұтыну мониторингін» деген сөздер «оны» деген сөзбен ауыстырылсын;
6-2-тармақшамен толықтырылсын:
«6-2) энергия үнемдеу және энергия тиімділігін арттыру саласында салалық сараптама жүргізу қағидаларына сәйкес салалық сараптаманы жүзеге асырады;»;
7) тармақшадағы «энергия үнемдеу» деген сөздер «бұрын берілген энергия үнемдеу» деген сөздермен ауыстырылсын;
мынадай мазмұндағы 11) және 12) тармақшалармен толықтырылсын:
 «11) энергия үнемдеу және энергия тиімділігін арттыру саласында ғылыми-зерттеу, тәжірибелік-конструкторлық және технологиялық жұмыстар жүргізеді;
12)	бірыңғай ақпараттық жүйені дамытуды және техникалық сүйемелдеуді жүзеге асырады.»;
19) 21-бапта:
2-1-тармақ мынадай редакцияда жазылсын: 
«2-1. Ұлттық басқарушы холдингтерді, ұлттық холдингтерді, ұлттық басқарушы компанияларды және олармен үлестес заңды тұлғаларды қоспағанда, бюджеттік ұйымдар және олармен үлестес заңды тұлғалар мемлекеттік сатып алуды және тауарларды, жұмыстарды, көрсетілетін қызметтерді сатып алуды энергия тиімділігі бойынша талаптарға сәйкес жүзеге асыруға міндетті.»;

3-тармақта: 
«энергия аудиті өткеннен кейін бес жыл ішінде» деген сөздер «көрсетілген жоспар шеңберінде» деген сөздермен ауыстырылсын;
«, энергия аудитінің қорытындылары бойынша» деген сөздер «энергия үнемдеу және энергия тиімділігін арттыру жөніндегі іс-шаралар жоспарының жыл сайын іске асырылуын, оның ішінде энергия аудитінің қорытындылары бойынша» деген сөздермен ауыстырылсын;
екінші бөлік алып тасталсын;
4-тармақ мынадай мазмұндағы 2-1) тармақшамен толықтырылсын:
«2-1) осы Заңның 14-бабының 3-тармағында белгіленген талаптарға қосымша жылына елу мың және одан да көп тонна шартты отынға баламалы көлемде энергетикалық ресурстарды тұтынатын Мемлекеттік энергетикалық тізілім субъектілеріне қатысты энергия аудитін жүргізу үшін:
жылына мың бес жүз және одан да көп тонна шартты отынға баламалы көлемде энергетикалық ресурстарды тұтынатын Мемлекеттік энергетикалық тізілім субъектілеріне энергия үнемдеу және энергия тиімділігін арттыру бойынша кемінде он қорытынды бере отырып, энергия аудитін жүргізу жөніндегі жұмыс тәжірибесі кемінде бес жыл;
штатта энергия аудиторларының жалпы саны кемінде алты адам болуға тиіс.».
6. «Ақпараттандыру туралы» Қазақстан Республикасының Заңына:
7-бап мынадай мазмұндағы 63-8) және 63-9) тармақшалармен толықтырылсын: 
«63-8) энергия үнемдеу және энергия тиімділігін арттыру саласындағы уәкілетті органмен келісу бойынша деректерді қашықтан бере отырып есепке алу аспаптарын орнату және энергетикалық және су ресурстарын тұтынуды есепке алудың автоматтандырылған жүйелеріне қосу кезінде байланыс сапасына қойылатын талаптарды бекітеді;
63-9) энергетикалық және су ресурстарын тұтынуды есепке алудың автоматтандырылған жүйелеріне қосылған деректерді қашықтан бере отырып есепке алу аспаптарынан деректерді алуды қамтамасыз ететін ақпараттық жүйелерге қойылатын талаптар;».
7. «Табиғи монополиялар туралы» Қазақстан Республикасының Заңына:
1) 15-баптың 16-тармағының 3) тармақшасындағы «көлеміне (салмағына) қарай саралануы мүмкін.» деген сөздер «көлеміне (салмағына);» деген сөздермен ауыстырылып, мынадай мазмұндағы 4) тармақшамен толықтырылсын: 
«4) Қазақстан Республикасының энергия үнемдеу және энергия тиімділігін арттыру туралы заңнамасына сәйкес белгіленген энергия тұтыну нормативтерінің сақталуына қарай саралануы мүмкін.»;
2) 26- бапта:
1-тармақ мынадай мазмұндағы 5-1) тармақшамен толықтырылсын: 


«5-1) Қазақстан Республикасының энергия үнемдеу және энергия тиімділігін арттыру туралы заңнамасының талаптарын ескере отырып, деректерді қашықтан бере отырып, энергетикалық және су ресурстарын тұтынуды есепке алудың автоматтандырылған жүйелерінен деректерді алатын ақпараттық жүйелердің жұмыс қабілеттілігін қамтамасыз ету жөніндегі байланыс қызметтерін сатып алуға, сүйемелдеуге, дамытуға және төлеуге арналған шығыстарды тарифтік сметаға қосуға;»;
2-тармақта:
30) тармақша «коммерциялық» деген сөзден кейін «деректерді қашықтан бере отырып» деген сөздермен толықтырылсын;
мынадай мазмұндағы 31-1), 31-2) және 31-3) тармақшалармен толықтырылсын:
«31-1) деректерді қашықтан беруді есепке алудың жалпыүйлік аспаптарын күтіп-ұстауға және оларға қызмет көрсетуге;
31-2) Қазақстан Республикасының энергия үнемдеу және энергия тиімділігін арттыру туралы заңнамасының талаптарын ескере отырып, есепке алу аспаптарын пайдалануға (пломбалауға) рұқсат беруді (қабылдауды) жүзеге асыруға;
31-3) «электрондық үкіметтің» ақпараттандыру объектілерімен интеграцияланған энергетикалық және су ресурстарын тұтынуды есепке алудың автоматтандырылған жүйелерін пайдалана отырып, меншікті ақпараттандыру объектілерін құруға және олардың жұмыс істеуін қамтамасыз етуге;».
2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.


Қазақстан Республикасының
Президенті


